
Akashagarbhanamashtottarashata Stotram

ఆకాశగర్భనామాష్టోత్తరశతస్తోత్రమ్ 

ఓం నమో బుద్ధాయ  ।
ఆకాశగర్భ సత్త్వార్థ మహాసత్త్వ మహాద్యుతే ।
మహారత్న సురత్నాగ్ర్య  వజ్రరత్న  నమోఽస్తు తే ॥ ౧॥
అభిషేకమహారత్న మహాశుద్ధ మహాశుభ ।
బుద్ధరత్న  విశుద్ధాఙ్గ  రత్నరత్న నమోఽస్తు తే ॥౨॥
ఆకాశాకాశసమ్భూత సర్వాకాశ మహానభ ।
ఆకాశధాతుసర్వాశ సర్వాశాగ్ర్య  నమోఽస్తు తే ॥ ౩॥
రత్నసమ్భవ రత్నోర్ణ బుద్ధోర్ణ  సుతథాగత ।
సర్వరత్న సుసర్వాగ్ర్య  రత్నకార్య నమోఽస్తు తే ॥ ౪॥
రత్నరత్నాగ్ర్య  రత్నోగ్ర రత్నసర్వ తథాగత ।
రత్నోత్తమ మహాకాశ సమాకాశ నమోఽస్తు తే ॥ ౫॥
అలఙ్కారమహాశోభ శోభాకర సుశోభక ।
శుద్ధసర్వార్థ  శుద్ధార్థ  దానచర్య నమోఽస్తు తే ॥౬॥
ధర్మరత్న విశుద్ధాగ్ర్య   సఙ్ఘరత్న  తథాగత ।
మహాభిషేక లోకార్థ ప్రమోదార్థ  నమోఽస్తు తే ॥ ౭॥
దాన ప్రదాన  దానాగ్ర్య  త్యాగ త్యాగాగ్ర్య  దాయక ।
సర్వసత్త్వార్థ తత్త్వార్థ మహార్థార్థ  నమోఽస్తు తే ॥౮॥
చిన్తారాజ మహాతేజ దానపారమితానయ ।
తథాగత మహాసత్త్వ సర్వబుద్ధ నమోఽస్తు తే ॥౯॥
తథాగత మహారత్న తథాగత మహాప్రభ  ।
తథాగత మహాకేతో మహాహాస నమోఽస్తు తే ॥ ౧౦॥
తథాగతాభిషేకాజ్ఞ మహాభిషేక మహావిభో ।
లోకనాథ త్రిలోకాగ్ర్య   లోకసూర్య నమోఽస్తు తే ॥ ౧౧॥

రత్నాధికాధికతర రత్నభూషణ రత్నధృక్ ।
రత్నాలోక మహాలోక రత్నకీర్తే నమోఽస్తు తే ॥ ౧౨॥
రత్నోత్కర సురత్నోత్థ మణే వజ్రమణే  గుణ ।
రత్నాకర సుదీప్తాఙ్గ సర్వరత్న నమోఽస్తు తే ॥ ౧౩॥
మహాత్మయష్టి రత్నేశ సర్వాశాపరిపూరక ।
సర్వాభిప్రాయసంప్రాప్తిరత్నరాశి    నమోఽస్తు తే ॥ ౧౪॥
అభ్వగ్ర్య  వ్యాపి సర్వాత్మ వరప్రద  మహావర ।
విభూతే సర్వసమ్పత్తే వజ్రగర్భం  నమోఽస్తు తే ॥ ౧౫॥
యః కశ్చిద్ ధారయేన్ నామ్నామిదన్తేఽష్టశతం  శివమ్ ।
సర్వబుద్ధాభిషేకం  తు స ప్రాప్నోత్యనఘః  క్షణాత్ ॥ ౧౬॥
ఇతి శ్రీ ఆకాశగర్భనామాష్టశతాధ్యేషణాస్తోత్రం   సమ్పూర్ణమ్  ॥

Akashagarbhanamashtottarashata Stotram

pdf was typeset on March 8, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

